
SESION EXTRAORDINARIA DO PLENO DA CORPORACION DO DiA 19 DE MAIO

DE 2014

No salén de sesions da casa do Concello de Cambre, ds vinte horas do dia dezanove
de maio de dous mil catorce, baixo a presidencia do sefior alcalde don Manuel Rivas
Caridad, reunese en sesion extraordinaria, en primeira convocatoria, a Corporacion
municipal en Pleno.

Asisten os sefiores concelleiros dona M? Jesus Gonzédlez Roel, don Felipe Andreu
Barallobre, dona Rocio Vila Diaz, don Fernando Caride Sudrez, dona Marta M?
Vazquez Golpe e don Santiago Manuel Rios Rama, do PP; don Augusto Rey Moreno,
don José Manuel Lemos Seoane, dona Margarita Iglesias Pais, don Jesus Bao Bouzas
e dona Maria Luisa Sanjurjo Cacheiro, do PSdeG-PSOE; don Oscar Alfonso Garcia
Patifo, dona Elisa Pestonit Barreiros e dona M2 Eugenia Mantiian Méndez, de
UniénxCambre; don Luis Miguel Taibo Caséas e dona M? Olga Santos Lépez, de EU;
don Daniel Carballada Rodriguez, do BNG; e integrando o Grupo Mixto, don José
Antonio Baamonde Lopez, de Progresistas de Cambre e don Manuel Marante Gémez,
do Partido Galeguista Demdcrata.

Non asiste, con escusa, dona M2 Victoria Amor Prieto, do BNG.

Asisten dona M? Irache Enriquez Albaina, interventora, e dona Verdnica M2 Otero
Lopez, secretaria accidental da Corporacion.

Aberto o acto pola presidencia, examinaronse os asuntos incluidos na orde do dia da
convocatoria.

12 Proposta de aprobacion de limite de gasto non financeiro do Concello de
Cambre para o exercicio 2014

Vista a proposta da concelleira delegada da Area de Economia, Facenda, Promocion
Econdmica e Consumo do dia 9 de maio de 2014.

Visto o ditame favorable emitido pola Comisidon Informativa de Réxime Interior,
Economia e Facenda do dia 16 de maio de 2014.

Concedida a palabra a don Augusto Rey Moreno, voceiro do PSdeG-PSOE, manifesta
que o seu grupo vai manter o voto da comisién e vaise abster.

Sometido o-asunto a votacion ordinaria, votan a prol os sete concelleiros do PP e o
concelleiro do PGD integrante do GM, e abstéfiense os cinco concelleiros do PSdeG-
PSOE, os tres concelleiros de UxC, os dous concelleiros de EU, o concelleiro presente
do BNG e o concelleiro de PdeC integrante do GM.

A Corporacion, por oito votos a prol, acordou:

Aprobar o limite de gasto non financeiro para o Orzamento do Concello de Cambre
para o exercicio 2014 por importe de 12.202.468,23 euros.

22 Proposta de aprobacidon dos Orzamentos xerais para o exercicio 2014

Vista a proposta da concelleira delegada da Area de Economia, Facenda, Promocién
Econémica e Consumo do dia 7 de maio de 2014, que consta da seguinte parte
dispositiva:

Primeiro: Aprobar inicialmente o Orzamento xeral do Concello de Cambre para 2014,
que ascende a un importe de 16.060.116,93 euros, co seguinte resumo por capitulos:

CAPITULO INGRESOS TOTAL CAPITULO GASTOS TOTAL
OPERACIONS CORRENTES OPERACIONS CORRENTES

1 IMPOSTOS DIRECTOS 5.225.784,92 1 GASTOS DE PERSOAL 5.686.277,98
2 IMPOSTOS INDIRECTOS 217.214,24 2 GTOS. BENS CTES. E SERV. 6.799.849,67
3 TAXAS E OUTROS INGRESOS 2.964.454,87 3 GASTOS FINANCEIROS 170.500,00
4 TRANSFERENCIAS CORRENTES 6.421.750,82 4 TRANSFERENCIAS CORRENTES 1.143.085,07
5 INGRESOS PATRIMONIAIS 15.500,00

Total Operacions Correntes 14.844.704,85 Total Operacions Correntes 13.799.712,72
OPERACIONS DE CAPITAL OPERACIONS DE CAPITAL

6 ALLEAMEN. INVESTIMENTOS REAIS 0,00 6 INVESTIMENTOS REAIS 1.682.702,70
7 TRANSFERENCIAS DE CAPITAL 678.710,57 7 TRANFERENCIAS DE CAPITAL 41.000,00
8 ACTIVOS FINANCEIROS 8.212,16 8 ACTIVOS FINANCEIROS 8.212,16
9 PASIVOS FINANCEIROS 528.489,35 9 PASIVOS FINANCEIROS 528.489,35
Total Operacions de Capital 1.215.412,08  Total Operacions de Capital 2.260.404,21
TOTAL INGRESOS 16.060.116,93 TOTAL GASTOS 16.060.116,93

Segundo: Aprobar as bases de execucion do orzamento para 2014,

Terceiro: Anular as seguintes modificacions de credito efectuadas sobre o orzamento
prorrogado, ao estar incluidas nos créditos e previsions iniciais do orzamento:

1.- Expediente de xeracion de crédito numero 1/2014, aprobado por resolucion do
concelleiro delegado da Area de Deportes, Xuventude e Voluntariado do 7 de abril de
2014. Importe: 95.947,89 euros na aplicacion orzamentaria “2014//342.622
Investimentos en instalaciéns deportivas”. Motivo: Subvencions concedidas pola
AGADER para o financiamento dos seguintes proxectos de aforro enerxetico e
fomento do uso das enerxias renovables promovidos polo Concello de Cambre,
“Instalacion solar térmica para AQS e piscina na piscina municipal” e “Instalacion solar
térmica para producion de AQS na cuberta dos vestiarios do campo de futbol”.

2.- Expediente de transferencia de crédito nimero 1/2014, aprobado por resolucion do
concelleiro delegado da Area de Deportes Xuventude e Voluntariado do 7 de abril de
2014. Importe: 33.000,00 euros. Motivo: Habilitar crédito suficiente na aplicacion
“2014/342.622 Investimentos en instalacions deportivas”, para 0s proxectos

“Instalacion solar térmica para AQS e piscina na piscina municipal” e “Instalacion solar
térmica para producion de AQS na cuberta dos vestiarios do campo de futbol”,
financiados en parte pola AGADER.

Cuarto: Expofer ao publico o anuncio de aprobacion inicial por prazo de quince dias
habiles mediante anuncio no Boletin Oficial da Provincia e no taboleiro de edictos do
concello, para os efectos de que os interesados poidan examinalo e efectuar as
reclamaciéns ante o Pleno, que consideren oportunas.

No caso de que non se presentasen reclamacions considerarase definitivamente
aprobado o Orzamento xeral do Concello de Cambre para o0 2014,

Visto o ditame favorable emitido pola Comisién Informativa de Reéxime Interior,
Economia e Facenda do dia 16 de maio de 2014.

Concedida a palabra a dona Marta M2 Vazquez Golpe, concelleira do PP, manifesta
que se presentan hoxe no pleno, para o seu debate e aprobacién, os orzamentos
municipais do Concello de Cambre para o ano 2014. Estes orzamentos tefien un
importe de 16.060.116 euros, tanto no estado de ingresos como no de gastos, e a sta
principal lifa ten por obxecto dar cobertura & actual situacion econémica e social que
estd afectando aos vecifios do municipio, asi como facer fronte as principais
necesidades de investimento en equipamentos e infraestruturas municipais, que
contribuiran a mellorar a calidade de vida dos cambreses.

Incrementase o orzamento municipal para o exercicio 2014 nun 6%, € dicir, nun millén
de euros. O incremento dos recursos municipais destinados aos servizos sociais e ao
emprego foi a primeira preocupacion do grupo de goberno & hora de preparar o
documento, pois son estas situacions de desproteccion as que precisan unha resposta
inmediata e urxente. Reflexo diso é o considerable aumento para o ano 2014 das
partidas destinadas a emerxencia social, que aumentan nun 66%, e xa tifia sido
reforzado no 2013 o servizo de axuda a domicilio para atender as prestacions da Lei
de dependencia da Xunta de Galicia e &s altas tramitadas dende os Servizos Sociais
municipais.

Recdllense, asi mesmo, as axudas para o servizo de transporte adaptado para os
discapacitados que xa se benefician do servizo do 065 autondmico. O programa xantar
na casa, que vén desenvolvendo o Consorcio Galego de Igualdade e Benestar a
través do convenio de colaboracion co Concello de Cambre. Contintia 0 compromiso
deste concello no campo da asistencia as persoas dependentes a través das
subvencions nominativas a prol de ARELA, A.P.E.M. ou ASPACE, e a través da posta
en marcha dunha amplitude de acciéns dirixidas & terceira idade e aos discapacitados.

Na area de emprego increméntanse nun 33% as partidas destinadas a programas
para a atencién daqueles vecifios que se atopan en paro, en concreto, aumenta a
dotaciéon para o plan municipal de formacion, créase unha nova partida para a
realizacion dun taller de emprego en novas teenoloxias, continia o apoio ao
emprendemento e & creacion de empresas a través do programa Cambre Emprende
2014, e créase unha nova lina de axudas a contratacion por un importe de 120000
euros.

Seguen apostando polo impulso e a promocién do comercio local, aumentando a sua
dotacién nun 23%, o que lles permitird continuar cos programas habituais e impulsar a
creacion dun centro comercial aberto en Cambre.

O orzamento municipal para o ano 2014 garante a continuidade de todos e cada un
dos programas, actividades e servizos no ambito da cultura, educacion, deportes e
xuventude. Programas como o Mafanceiro, dirixido as familias para conciliar a sua
vida familiar e laboral, ou o resto de programas, como as actividades extraescolares,
organizadas polo concello tamén en periodos vacacionais. As destinadas & terceira
idade, as deportivas, de animacién & lectura nas bibliotecas municipais, as actividades
sociais e todas aquelas dirixidas a nenos e mozos do concello, proporcionandolles
alternativas saudables no seu tempo de ocio. Todas estas, entre outras que se vefien
desenvolvendo con grande éxito e que contan con asignacions econémicas para a sua
continuidade.

Tamén se destinan os recursos necesarios para a mellora das instalacions deportivas
municipais. As axudas aos deportistas de elite e as subvencions deportivas
nominativas, como a que se articula a prol do Club ciclista Cambre e outras entidades
deportivas, isto porque cren no deporte como un valor e como actividade saudable
para todas as idades, que se debe protexer e fomentar.

O mesmo cabe dicir respecto do apoio que se presta as distintas entidades vecinais e
culturais, como & Escola de Baile e Musica Sementeira. O apoio as familias con fillos
en idade escolar a través non sé das actividades que se programan dende Educacion,
sendn tamén a través das axudas de custo para gastos de material escolar, libros de
texto e uniformes escolares.

A cultura ocupa, asi mesmo, un lugar importante no orzamento do 2014, que dota a
Casa da Cultura dunha nova orzamentacién econdémica para que ese edificio poida
albergar unha ampla oferta de actividades e programas culturais, todos eles para os
vecifios, e para que as bibliotecas municipais poidan continuar co seu labor de
achegar a cultura a todos os cidadans.

Polo que respecta aos investimentos, aumentan nun 33% neste ano 2014. Prevese a
realizacion dunha serie de obras, instalacions e melloras que contribuiran, sen dubida,
4 modernizacion, mellora e revalorizacion das infraestruturas e bens inmobles, a que
aumente a calidade de vida dos cambreses e a que moitas actividades se desenvolvan
en condicions optimas.

En concreto prevese dentro do capitulo de investimentos a implantacion dun
aparcadoiro e a mellora estética do nucleo de Cambre, equipamento e mobiliario
urbano, acondicionamento de camifios, rede de pluviais no poligono industrial do
Temple e abastecemento na Pega e Apartada. Mellora de redes e servizos en Sigras
de Abaixo, Peiraio, A Torre e outros, isto serian as obras do POS e outros
investimentos en saneamento e abastecemento. Acondicionamento do cemiterio
municipal, obras de mellora do centro de formacién municipal, investimentos en
imprevistos para edificios de educacion, adecuacion da Casa da Arrigada, mobiliario e
equipamento en centros socioculturais, obras de acondicionamento do anfiteatro do

parque da Igrexa de Cambre, instalacion solar térmica para AQS piscina municipal da
Barcala e instalacion solar térmica para AQS vestiarios do campo de futbol de
Lendoiro.

Di que se prevé, ademais, a reforma e reparacién da piscina municipal da Barcala.
Investimentos en instalaciéns deportivas, mobiliario e equipamento para instalacions
deportivas. Mobiliario e equipamento para dependencias municipais e investimentos
en equipos informaticos. En total a contia dos investimentos este ano ascende a case
1700000 euros.

Conclue dicindo que o Goberno municipal elaborou este orzamento tendo unicamente
en conta cales son as necesidades reais dos nosos vecifios. Non tefien ningun reparo
en afirmar que este € o mellor orzamento para Cambre. E o orzamento que hai que
executar, para que Cambre se siga desenvolvendo, para que Cambre poida dispofer
dos servizos e investimentos que os vecifios demandan e que 0s vecifios merecen.

Concedida a palabra a don Augusto Rey Moreno, voceiro do PSdeG-PSOE, manifesta
que o Sr. alcalde, durante o pleno dos orzamentos do pasado ano, durante os dias
posteriores e incluso na cuestidon de confianza & que decidiu someterse e perdeu,
repetia que non lle gustaba traballar cuns orzamentos prorrogados. Hoxe o que lles di
é que non ten présa en sacar adiante os seus orzamentos e, por iso, para entreter &
oposicién e sen previo dialogo, os somete a debate en medio dunha camparia
electoral.

Pregunta como entender iso se non € dende o trileirismo politico que o Sr. alcalde e o
seu Goberno vefien practicando dende o comezo desta lexislatura. Ese € o seu teito
politico, directamente o chan.

Nunha primeira aproximacion ao documento de orzamentos conclien, en primeiro
lugar, que non cumpre coa regra de gasto, polo que parte cun informe de
desconformidade da Intervencion municipal. En segundo lugar, numerosas partidas
incorpoéranse aos orzamentos cunha dotacién de 0 euros. En terceiro lugar, un tema
puntual como é a seguridade viaria, un investimento en Cela, Meixigo, San Lourenzo e
A Rocha esta orzamentada a 0 euros. En cuarto lugar, destinanse 10000 euros para o
saneamento nas parroquias de Andeiro e Santa M? de Vigo, ou sexa, non chega nin
para pofer unha arqueta.

Pero di que vai falar de capitulos concretos dos orzamentos. Se falan de fomento de
emprego, tefien que se destinan 145000 euros para uns talleres de emprego para
novas tecnoloxias e para axudas a contratacion. Tendo en conta os nulos resultados
das medidas que nos dous ultimos exercicios tefien adoptado sobre este
importantisimo tema, moito se temen que estas novas medidas estan avocadas, unha
vez mais, ao fracaso.

A situacion desesperada de tantas e tantas familias de Cambre obrigaria a dar un xiro
radical en materia de emprego, en materia de fomento do emprego municipal. Dille ao
Sr. alcalde que un s6 xesto del serviria para sentar a todos os grupos politicos
presentes nesta Corporacion, co fin de abordar un necesario pacto en materia de
emprego. Ten o absoluto convencemento de que todos, mais alé das suas posiciéns

politicas, traballarian para que iso fora posible, claro que para iso fai falta vontade
politica por parte do Sr. alcalde.

En canto as axudas de emerxencia social, proponse un incremento da partida, dos
75000 euros en 2013 a 125000 no 2014. Di que a xestion desta partida € un claro
exemplo mais de incompetencia e falta de compromiso cos cidadans. Hai que dicir que
a 31 de decembro do 2013 tifianse executado desa partida 73061 euros, pregunta,
entdn, por que subir a partida para o 2014 se parece que a do 2013 chegou no seu
importe. Iso é porque € unha mentira flagrante, non foi suficiente. Cando chegaron ao
limite de gasto comprometido, iso é aos 75000 euros, deixaron de recofecer
prestacions aos beneficiarios, con iso tan deles de “non hai difieiro”. Esa € a realidade.
A demanda de prestaciéns polos vecifios seria moi superior ao recollido nos
orzamentos, por iso este ano practicamente a duplican. Di que, ainda asi, resultara
insuficiente.

Pregunta onde quedaron os compromisos do Goberno de corrixir a partida de
emerxencia social, incrementdndoa segundo as demandas que foran xurdindo.
Pregunta tamén como van estar de acordo coa partida que tefien previsto dedicar a
emerxencia social cando os socialistas de Cambre xa propuxeron nos orzamentos do
pasado ano unha cantidade superior.

Vaillo dicir alto e claro, para que o Sr. alcalde o entenda dunha vez. Os vecifios de
Cambre piden axuda, non piden esmola. Piden axuda porque a necesitan, e a
administracion municipal esta na obriga de darllela. Por iso o seu grupo pide que
dupliqguen a partida de axudas de emerxencia social que aparece no documento de
orzamentos que estan discutindo.

Noutra orde de cousas, baixan as partidas destinadas a servizos como o de axuda a
domicilio, o comedor sobre rodas ou o programa Mafanceiro, produto isto dunha
economia na licitacién deses servizos, sen que iso vaia repercutir nos usuarios
beneficiarios dos ditos servizos que, por certo, tamén pagan polos servizos que
reciben.

Pregunta onde estd a partida para atender ao copago farmacéutico hospitalario,
comprometida a través dunha mocién presentada polos socialistas de Cambre e
aprobada polo pleno municipal, para que fora o Concello de Cambre, e non
directamente os enfermos crénicos do municipio 0os que a soportasen das suas
economias.

Rebaixase de 15000 a 3500 euros o convenio co Centro ocupacional A Escada, que
atende a persoas con discapacidade do municipio. E ridicula a partida contemplada no
convenio con outras entidades que traballan a prol da integracion laboral e social de
persoas con discapacidade, como a Asociacion Arela, por exemplo, que tan admirable
traballo vén realizando.

En canto ao mantemento de instalacions deportivas, se rebaixan a partida destinada a
ese concepto de 70000 a 60000 euros, pregunta onde esta a partida para dar
cumprimento ao compromiso derivado do convenio de colaboracion subscrito co club
de futbol Brexo Lema. E certo que a ultima hora desta mafa lles comunicaron que

neses 60000 euros vai estar incluido o importe dos 15 ou 20000 euros destinados a
cubrir o mantemento do campo de fatbol do Brexo Lema, pero entén quedaran 40000
ou 45000 euros para o resto de mantemento das instalacions deportivas municipais. O
grupo socialista entende que ese importe é absolutamente insuficiente.

Tamén pregunta por que non se tefien licitado os servizos de mantemento de zonas
verdes e subministracién de auga, que suporian unha economia para as arcas
municipais.

Non se tocou a partida econdmica destinada & universalizacion do servizo de
comedores escolares. Dende o Goberno municipal sempre os tefien acusado de crear
un problema onde non o hai nesta materia. Dille ao Sr. alcalde que deberia
avergonzalo este dato, mais de 80 peticions de axuda de emerxencia social para
comedores escolares se tefien tramitado ao longo deste curso escolar que ainda non
rematou.

Pidelle ao Sr. alcalde, por decencia politica, que a partida de universalizacion do
servizo de comedores escolares a inclia na partida de emerxencia social, xa que o PP
s6 concibe os Servizos Sociais dende a beneficencia, e iso tendo en conta que
manifestamente non tefien intencién de instaurar o servizo de universalizacion dos
comedores escolares.

Unha anécdota. A partida que o Goberno propdn para bolsas de estudo, mais a partida
destinada a bolsas para deportistas, é igual ao gasto que consignan no documento
orzamentario para destinalo a propaganda. Pretenden gastar mais en autobombo e
propaganda que en bolsas para educacién e deportes dos escolares e deportistas do
municipio.

Falando dos ingresos que se prevén no documento orzamentario, preguntalle ao Sr.
alcalde se ten estudado en profundidade o documento de orzamentos. Se é asi pide
que lle diga cal € a partida que mais se incrementa no capitulo de ingresos. Dillo el
mesmo, a recadacion por multas de trafico. No 2012 orzamentaronse 35000 euros por
ese concepto, no 2013 foron 50000, e para o 2014 prevén recadar 85000. Pero el
dilles que iso é falso, que lle digan aos vecifios o que realmente recadaron no 2013,
foron 105000 euros mais do que de forma vergonzosa fixan para o 2014. Pidelle ao Sr.
alcalde que deixe de perseguir e sancionar aos veciiios de Cambre.

Pide tamén que falen das relaciéns economico-financeiras do concello coa Xunta de
Galicia, en concreto das transferencias de capital, as transferencias destinadas a
investimentos. Di que non se prevé que Cambre ingrese, un ano mais, nin un sé euro
por este concepto de transferencias da Xunta de Galicia, nin como transferencias
directas, nin por ter subscrito convenio ningun entre ambas administracions. Este feito
demostra a incapacidade do Goberno municipal, en especial do Sr. alcalde, de acadar
acordos co Goberno autonémico que redunden na ampliaciéon e mellora das
infraestruturas e servizos municipais.

Di que lamentan a nula influencia do alcalde ante a Xunta de Galicia a4 hora de
defender os intereses dos seus vecifios. Pero o que resulta mais sangrante deste feito
non é sé que a Xunta non lles dea nada, senén que o concello lle transfira a ela cada

trimestre ao redor de 100000 euros polo concepto de canon da auga. Dende o terceiro
trimestre do 2012 ao primeiro trimestre do 2014 Cambre ten enviado para Santiago e
para a Xunta 680000 euros que non tefien retornado de ningunha maneira.

Resulta incrible que a administracién mais débil financie & mais poderosa, a Xunta de
Galicia, e o peor, que o Sr. alcalde permaneza cos brazos cruzados ante esta afronta
do Goberno Feijoo aos cambreses.

Contintia dicindo que os socialistas de Cambre tefien promovido iniciativas que tefien
contado co respaldo maioritario dos diferentes grupos que conforman a Corporacion
municipal, e que non tefien reflexo nestes orzamentos. Iniciativas conxuntamente con
outros partidos, mociéns conxuntas, rogos conxuntos, declaracions institucionais, ....
Os socialistas de Cambre, coas suas achegas, tefien mellorado iniciativas presentadas
polo Goberno municipal. Ao longo da presente lexislatura e especialmente ao longo
deste Ultimo ano, os socialistas de Cambre tefien dado sobradas mostras de fomentar
consensos e de chegar a acordos, 4s veces adoptando decisions que non tefien sido
entendidas por alguns grupos desta Corporacion.

Este grupo, do que a el lle honra ser voceiro, apoiou iniciativas do Goberno e da
oposicién, tefien sido capaces de entenderse con uns e con outros, porque tefien
traballado antepofiendo o interese xeral, apartando as siglas cando era necesario,
achegando os principios, valores e o compromiso politico dos socialistas de Cambre
ao servizo das demandas e necesidades de todos os vecifios, porque 0 gque viven
tantas e tantas familias de Cambre é unha verdadeira situacién de emerxencia familiar,
de emerxencia social.

Dille ao Sr. alcalde que as iniciativas que ao longo da lexislatura tefien presentado os
socialistas de Cambre a modo de mociéns, rogos e preguntas, non son ocorrencias,
responden d4s demandas e necesidades que fan os vecifios. Na medida en que o
alcalde e o0 seu Goberno non as atenden e, en consecuencia, non as envorcaron nos
orzamentos, os desprezan, desprezan aos vecifios.

Pola contra, non souberon e non quixeron entenderse con ninguén. Non aplican nin
executan os acordos que adopta esta Corporacion. O Sr. alcalde non escoita, ou peor,
non quere escoitar. Nin o seu Goberno, nin tan sequera o Sr. alcalde, estan por riba
das decisiéns que se adoptan por maioria por parte da Corporacion, veian de quen
vefian. O seu Goberno non esta por riba dos acordos plenarios. O Sr. alcalde non esta
por riba da Corporacién. O Sr. alcalde ten unha vision absolutista de Cambre, pero
Cambre non é o Sr. alcalde.

A estas alturas de lexislatura os socialistas de Cambre preguntanse de que sirve
promover iniciativas, realizar propostas, se o Sr. alcalde e o seu Goberno
sistematicamente se as pasan polo forro, dito vulgarmente. Os orzamentos municipais
son moito mais que un documento contable. O orzamento municipal € unha ferramenta
ao servizo dos vecifios, ten que reflectir o compromiso politico do Goberno cos
cidadans, e ese compromiso non se ve por ningun lado no documento presentado.

Aos membros do Goberno municipal encantalles falar da herdanza recibida, e despois
de tres anos de lexislatura dilles que vaia a que estan deixando eles. Estan deixando

8



C.LE. P-1501700-G

CONCELLO DE
CAMBRE

R.E.L. 01150177

un ermo. Esta, que deberia ter sido a lexislatura das familias, porque dramatica é a
sua situacion laboral, econémica e social, o Sr. alcalde e o seu Goberno a tefien
convertido nunha lexislatura perdida. Esa é a pegada que deixa este Goberno carente
de toda sensibilidade social fronte aos problemas, demandas e necesidades dos
vecinos. O Sr. alcalde é capaz de impofier unha multa de trafico, como asi ten
ocorrido, a un vecifio que ia solicitar unha axuda de emerxencia social. Ese é o Sr.
alcalde.

Continua dicindo que se falan do novo centro de salde do Temple, nin esta, nin se lle
agarda, circunstancia esta que se agrava dende 0 momento en que dende o centro de
saude de Cambre o punto de atencién continuada xa atende a unha poboacién de
mais de 30000 habitantes, o que obrigaria a unha maior dotacién de medios materiais
e a disposicion de mais recursos humanos, medicos e enfermeiras para atender a
unha poboacion crecente. Iso o Sr. alcalde sabeo, e a Xunta tamén, pero para que a
Xunta faga algo o Sr. alcalde ten que pedirllo, algo ao que, por suposto, non esta
disposto. Non molestar a Xunta de Galicia reza no manual do bo alcalde do Partido
Popular.

Pidelle ao Sr. alcalde que repita como un mantra que retumbe ata que remova a sua
conciencia e a do seu Goberno, 2400 vecifios sen traballo e mais de 700 familias de
Cambre con todos os seus membros no paro. Mentres tanto, o Sr. alcalde insensible,
indolente, indiferente.

Dille ao Sr. alcalde que a sua actitude e a do seu Goberno resulta repugnante,
intoxicando a actividade desta Corporacion con ruindades, mentiras e cortifias de fume
que proxectan aos cidadans a través dos medios de comunicacion. A través deses
medios dan duas opcions aos grupos da oposicion, tragar con estes orzamentos, ou
aprobar os orzamentos eles sos na Xunta de Goberno, un abuso.

Dille ao Sr. alcalde que se non é capaz de sacar adiante os orzamentos, por decencia
politica deberia irse. Se non & capaz de sacar adiante estes orzamentos, pidelle que
non se someta a unha cuestidon de confianza, pola parte do grupo socialista xa a
perdeu hai moito tempo.

Para concluir, di que os socialistas de Cambre maniféstanlle ao Sr. alcalde hoxe e
neste pleno, que non van apoiar o documento orzamentario que pofien a sua
disposicion.

Concedida a palabra a don Oscar Alfonso Garcia Patifio, voceiro de UxC, manifesta
que o grupo do PP criticou sempre, dende que el recorda e dende que vén aos plenos,
que se traian os orzamentos tarde, mal e arrastro. Dician iso durante moitos e moitos
anos, e agora son eles os que os traen en maio, cando deberian telos traido antes do
final do ano 2013.

Como o ano pasado, dilles que nas partidas atopanse gastos que non corresponde
acometer a este concello, pero que non sabe por que se empefian en traelos.
Por exemplo, a subvencion a Cruz Vermella, con 25000 euros, esta incumprindo o
acordo do 2012, onde se especificou que a reforma do local seria acometida pola Cruz
Vermella Espafiola, unha vez que se tivera asinado o convenio.

